
Herambopasthanam

ஹேரம்போ³பஸ்தா²நம்

ப்ரத²ம: க²ண்ட:³ (ஶஶிவத³நாவ்ரு’த்தம்)

ஶ்ரியமஸமாநாம் மம ஶுப⁴நாமா ।
தி³ஶது க³ணாநாம் பதிரதிதா⁴மா ॥ 1॥
விஜிதஜராதி⁴ம் விநிஹதரோக³ம் ।
த்³விரத³முகோ² மே விதரது யோக³ம் ॥ 2॥
விதரது மஹ்யம் நிஜபத³ப⁴க்த்திம் ।
க³ணபதிரக்³ரயாமபி பு⁴ஜஶக்த்திம் ॥ 3॥
ஹரதநயோ மே விபு⁴ரதிஹ்ரு’த்³யம் ।
விதரது பூ⁴தப்ரவிமலவித்³யாம் ॥ 4॥
மம கரிவக்த்ர: ப்ரபு⁴ரநவத்³யாம் ।
தி³ஶது ப⁴விஷ்யத்³வித³முடு³வித்³யாம் ॥ 5॥
நிஜவிஷயாஜிஷ்வக⁴ஹிமபா⁴நோ ।
இமமவிஜேயம் குரு ஹரஸூநோ ॥ 6॥
ஸுமது⁴ரமாத்⁴வீத⁴ரபத³ஜாதம் ।
கரிமுக² தா³ஸம் குரு கவிமேதத் ॥ 7॥
க³ணபதிரூபம் மநஸி கரோமி ।
க³ணபதிகீர்தீம் வசஸி தநோமி ॥ 8॥
மம க³ணநாத:² ஶமயது பாபம் ।
ஸபதி³ விமுஷ்ணாத்வபி பரஶாபம் ॥ 9॥
ஶஶிவத³நாநாம் நவக்ரு’திரேஷா ।
ப⁴ஜது க³ணேஶம் பதிமிவ யோஷா ॥ 10॥

1



ஹேரம்போ³பஸ்தா²நம்

த்³விதீய: க²ண்ட:³ (மத³லேகா²வ்ரு’த்தம்)

ஆஹ ப்ராஜ்ஞஜநஸ்த்வாம் மூலாதா⁴ரநிஶாந்தம் ।
மந்தே³ஸுப்தமிபா⁴ஸ்ய ஜ்ஞே யுக்த்தே விலஸந்தம் ॥ 11॥
அஸ்தி வ்யோம்நி கு³ருர்யஸ்தஸ்யைவ த்வமிஹாஸி ।
வித்⁴நேஶாநவிவர்த:ஸத்³ப⁴க்தேஷு விபா⁴ஸி ॥ 12॥
கோऽபி ப்ராப⁴வஶாலீ மூலாதா⁴ரவிஹாரீ ।
ப்ரஜ்ஞாஸித்³தி⁴வதூ⁴ப்⁴யம் ஶ்லிஷ்டோ பா⁴த்யக⁴ஹாரீ ॥ 13॥
ஆஶா மே தவ ஶக்த்திம் தே³ஹே த்³ரஷ்டுமபாராம் ।
பாதும் சேஶ்வரஸூநோ மூர்த⁴ந்யாம்ரு’ததா⁴ராம் ॥ 14॥
யா சித் ஸா தவ மாதா ய: ஶ்ரேஷ்ட:²ஸ பிதா தே ।
ஸித்³தி⁴ர்பா³ஹ்யமதிர்யே தே நாத² ப்ரமதே³ தே ॥ 15॥
யா லிப்ஸா ஹ்ரு’த³யே மே தாம் பூர்ணாம் குரு மா வா ।
ஏஷாங்கீ³க்ரியதாம் மே மத்தேபா⁴நந ஸேவா ॥ 16॥
நா கே² யாதி ஸுரோ வா த்வம் சேத் கிஞ்சிது³தா³ஸ்யம் ।
ஆதா⁴ரே வித³தா⁴ஸி ஸ்கந்த³ஸ்யாக்³ரஜ லாஸ்யம் ॥ 17॥
ந ஸ்வார்தே² மம யத்நோ நி:ஸ்வார்தே² மம ஸோऽயம் ।
உத்³யோக:³ ஶிவஸூநோ ஸத்³யோ தே³ஹிஸஹாயம் ॥ 18॥
மாஹாத்ம்யம் நநு வக்த்தும் க: ஶக்த்த: புருஷஸ்தே ।
ஹஸ்தீந்த்³ராநந பா⁴க்³யம் ஸர்வேஷாம் தவ ஹஸ்தே ॥ 19॥
ஏத:ஸம்மத³கத்ரீர்ஹைரம்பீ³ர்மத³லேகா:² ।
ஸேவந்தாம் கவிப்⁴ரு’ங்கா³ஶ்சாந்த்³ரீர்பா⁴ இவ லேகா:²॥ 20॥

த்ரு’தீய க²ண்ட:³ (இந்த்³ரவஜ்ராவ்ரு’த்தம்)

ஏகாத³ஶாநாம் ப்ரவரம் ஸுதாநாம் ருத்³ரஸ்ய மந்த்ரதி⁴பதிம் நமாமி ।
ஶாஸ்த்ராணி ஸர்வாண்யபி யஸ்ய கீலா:ஸூர்யாநபோஹ்யம் திமிரம் ஹரந்தி ॥ 21॥
ப்ராஜ்ஞேந பு³த்³த⁴யா யத³காரி பத்³யம் ஸாதா⁴ரணஸ்தத்ர தவோபகார: ।
ஹேரம்ப³ யந்மந்த்ரம்ரு’ஷிஶ்சகார வ்யக்தோவிஶிஷ்டஸ்தவ தத்ர யத்ர ॥ 22॥
ஜிஹ்வாஸ்த²லம் நாத² விகா³ஹமாநம் த்வாமாஹுருச்சி²ஷ்டமயி ச²லோக்த்யா ।

ஹேரம்போ³பஸ்தா²நம்

உச்சி²ஷ்டதா சேத்தவ ருத்³ரஸூநோ ஸ்வாத்⁴யாயநிஷ்டீ²வநதோர்பி⁴தா³ கா ॥ 23॥
ஸர்வாணி தா⁴ந்யாநி ச ப⁴க்ஷயந்தம் த³ந்தை: ஶிதைர்தே³வ ஸஹாயவந்தம் ।
ஏதம் பி³லஸ்த²ம் ரஸநாஹ்வயம் தே வாஹம் விதோ³மூஷிகமாமநந்தி ॥ 24॥
ஆதா⁴ரசக்ரே வஸதோ க³ணேஶ ஜ்யோதிர்மயாணோர்ஜ்வலத:ஸதா³தே ।
ஏக: பசத்யந்நமஶேஷமூஷ்மா ஸம்ப்ர்ரேரயந்த்ய இமாஸ்து வாச:॥ 25॥
வைஶ்வாநரோऽக்³நி:ஸகலஸ்ய ஜீவோ வாகி³ந்த்³ரியாக்³நி: ஶிவநந்த³ந த்வம் ।
யோ வேத³நைவ யுவயோர்விபே⁴த³ம் பிண்டே³ஷு நா முஹ்யதி ஸ ப்ரஸங்கே³॥ 26॥
த்வாம் ப்³ரஹ்மணஸ்பத்யபி⁴தா⁴நமாஹு: கேசித்³விபோ⁴ரீஶபத³ஸ்ய புத்ரம் ।
அந்யைர்ப்³ரு’ஹஸ்பத்யபி⁴தா⁴ந உக்தோ தீ⁴ரைர்விபோ⁴ரிந்த்³ரபத³ஸ்ய மந்த்ரீ ॥ 27॥
ஜிஹ்வைவ வேதி³ஸ்தவ தோயபூதா லோகப்ரஸங்க³ஸ்தவ தத்ர தூ⁴ம: ।
ஜ்வாலா ஜக³ந்நாத²கதா² பவித்ரா சேதோ க்⁴ரு’தம் ஜுஹ்யதி யத்ர ஸந்த:॥ 28॥
வித்³யுந்மயீமூர்திரகா³தி³ஜிஷ்ணோர்யா மௌநிபி: ⁴ ஸைவ தவ ஸ்வரூபம் ।
இந்த்³ரஸ்ய பே⁴த³ஸ்தவ சோதி³தோ ய:ஸ ப்ராணவித்³யுத்தநுபே⁴த³மூல:॥ 29॥
தி³வ்யாக்³நிகா³த்ரம் தி⁴ஷணா கலத்ரம் ப⁴ர்க³ஸ்ய புத்ரம் ப்ரணதஸ்ய மித்ரம் ।
வாஸிஷ்ட²வாக³நிருசோ ப⁴ஜந்தாமேதா: கரீந்த்³ராநநமிந்த்³ரவஜ்ரா:॥ 30॥

சதுர்த:² க²ண்ட:³ (வஸந்ததிலகவ்ரு’த்தம்)

கிம் ப்³ரு’ம்ஹிதாநி குருஷே கலுஷேண ப⁴க்³நே
மக்³நே மஹாவிபதி³ தே³வ நிஜே விவர்தே ।
நித்³ராமி சேத்³வரத³ போ³த⁴ய ஹஸ்தகா⁴தா -

த்³க³ச்சா²மி சேத³பத²மாஶு நிவர்தயஸ்வ ॥ 31॥
வேஷஸ்த்வாயமபரோ யதி³ தே³வ நாட்ய-
மாரப்⁴யதாம் தது³சித்தம் கிமுபைஷி மௌநம் ।
ஏதாம் ப்ரபோ⁴ யவநிகாமபஸாரயந்து
ஸாக்ஷாத்³க³ணாஸ்தவ குத: க்ரியதே விலம்ப:³॥ 32॥
ஏதத்தமோ நயநஶக்த்திஹரம் கு³ஹாயாம்
மார்க³ம் ருணத்³தி⁴ ந விலோகிதுமஸ்மி ஶக்த்த: ।
ஸ்ரேஹோऽஸ்தி காசந த³ஶாஸ்தி விபோ⁴ கடாக்ஷ-

ஹேரம்போ³பஸ்தா²நம்

ஜ்யோதிர்லவ ஸத³ய தே³ஹி புரோ வ்ரஜேயம் ॥ 33॥
கோ⁴ரம் கரோமி ந தபோ யதி³ தேऽபராத: ⁴
கிம் ப்ரேரணம் ந க்ரு’தவாநஸி ருத்³ரஸூநோ ।
ஸம்ப்ரேரிதஶ்ச ப⁴வதா யதி³ நாசரேயம்
ஸம்ப்ரேரணஸ்ய தவ கா க³ஜவக்த்ர ஶக்த்தி:॥ 34॥
கார்யம் ந மே கிமபி தத் க²லு நிர்ஜராணாம்
ரூபம் ந மே கிமபி தத்தவ கோऽபி வேஷ: ।
இஷ்டம் நு கஷ்டமத² கஸ்ய கரீந்த்³ரவக்த்ர
ஶிஷ்டம் து மே கிமபி நாம நராங்க³ஸங்கி³॥ 35॥
நாமாபி தத்தவ ப⁴வத்யத²வா க³ஜாஸ்ய
சர்சா விநஶ்வரதமே தநுகஞ்சுகே கா ।
விஷ்ணோரிவேந்து³த⁴வளம் ப⁴விதா யஶஶ்சேத்
தத்³த³ந்தகாந்திஷு தவைவ லயம் ப்ரயாது ॥ 36॥
ஸ்தூ²லாம் தநூமஸுமஶேஷமநோரதா²நாம்
ஸ்தா²நம் மநஶ்ச தி⁴ஷணாம் ப்ரமத³ம் ச மூலம் ।
ஆக்ரம்ய கோஶமகி²லம் ச விபோ⁴ க²லாரே
வித்⁴நாதி⁴ராஜ மயி த³ர்ஶய தே விபூ⁴திம் ॥ 37॥
தே³வீ மதிர்ஜலபத்ரவிஶாலநேத்ரா
தே³வீ ச ஸித்³தி⁴ரகலங்கஸுதா⁴கராஸ்யா ।
சா²யோஷ்ணதா ச தி³நநாத²மிவ ஜ்வலந்தம்
நித்யம் ப⁴வந்தமிப⁴வக்த்ர விபோ⁴ ப⁴ஜே தே ॥ 38॥
ஸித்³தே⁴ந்த்³ரவேஷப்⁴ரு’தி பூ⁴மிஹிதாய ருத்³ரே
கைலாஸஶைலமதி⁴திஷ்ட²தி வஜ்ரபாணி: ।
த்⁴ரு’த்வா க³ஜேந்த்³ரமுக²வேஷமமுஷ்ய புத்ரோ
பூ⁴த்வா விபு⁴ர்நயதி பாரிஷதா³நஶேஷாந் ॥ 39॥
ஸம்மோத³யந்து ஹ்ரு’த³யம் த்³விரதா³நநஸ்ய
தே³வஸ்ய ஸித்³தி⁴தி⁴ஷணா ஹ்ரு’த³யேஶ்வரஸ்ய ।
ஏதா வஸந்ததிலகா: கவிகுஞ்ஜரேண
கீ³தா: கயாऽப்யமலபா⁴வநயா யுதேந ॥ 40॥

ஹேரம்போ³பஸ்தா²நம்

॥ இதி ஶ்ரீப⁴க³வந்மஹர்ஷிரமணாந்தேவாஸிநோ வாஸிஷ்ட²ஸ்ய
நரஸிம்ஹஸூநோ: க³ணபதே: க்ரு’திர்ஹேரம்போ³பஸ்தா²நம் ஸமாப்தம் ॥

